
GOUVÈNÈ CUOMO ANONSE ETA A APWOUVE PWOJÈ REZISTANS NAN SIKLÒN ENDICOTT YO 

 

Andosman Eta a Pèmèt Analiz Federal Fèt ak Bourad Lajan Vin Posib 

 

 

Gouvènè Andrew M. Cuomo jodi a te anonse pwogrè ki fèt nan de pwojè rezistans nan siklòn pou Vilaj 

Endicott nan Konte Broome. Apre Eta a fin fè yon analiz detaye pwopozisyon yo, de pwojè sa yo pou 

kounye a pral pase anba yon analiz federal. Vilaj la fè yon demann bourad lajan nan kad Hazard 

Migitation Grant Program federal la, ki gen objektif pou l ede gouvenman lokal ak òganizasyon ki pap fè 

lajan kap chèche bati kominote pi solid ak pi dirab apre katastwòf natirèl.  

 

“Ranfòsman enfrastrikti vital nou yo se youn nan etap ki pi enpòtan pou fè fas ak nouvo reyaliite gwo 

siklòn yo” te deklare Gouvènè Cuomo. “Pwopozisyon sa yo pral fè Vilaj Endicott vin pi solid, gen plis 

sekirite epi pi rezistan lè gen move tan, epi mwen mande prese prese pou patnè federal nou yo mete ak 

nou pou n rebati kominote sa pi byen pase anvan.” 

 

Apre Prezidan an fin fè yon deklarasyon katastwòf, tankou nan ka Sipè Ouragan Sandy, Siklòn Irene ak 

Tanpèt Twopikal Lee, FEMA bay HMGP lajan pou Eta yo kapab administre pwogram sibvansyon ki sipòte 

planifikasyon rediksyon danje lokal ak mezi rediksyon danje alontèm pou diminye kantite moun ki mouri 

ak dega pou yon meyè pwoteksyon pwopriyete kont katastwòf natirèl. De nouvo pwojè yo se: 

 

Endicott Wastewater Treatment Plant - $1.062.500 

 

Pandan li tap desèvi yon popilasyon 53.000 moun (nan Vilaj Endicott, kèk pati nan Vil Union, kèk pati nan 

Vil Vestal ak, pou lane 2015, nan Greater Binghamton Airport ak Broome County Landfill), Izin Tretman 

Dlo Sal Endicott la te pran gwo frap nan TanpètTwopikal Lee nan lane 2011 lè mekanis tretman esansyèl 

yo te kouvri ak dlo. Akòz kote izin nan ye a (ak Nanticoke Creek la ki nan lès ak Susquehanna River a ki 

nan sid), yo dwe fè yon analiz tout feblès ki genyen pou yo ka jwenn tout nivo elevasyon ki nesesè epi 

kategorize tout danje ki ka genyen.  

Vilaj la pral fè yon evalyasyon fonksyònman izin nan, antretyen li, kantite anpwaye ak jesyon li, ansanm 

ak yon bilan tout egzijans regleman yo ki mande pou yo bay yon lis priyorite amelyorasyon enfrastrikti ki 

nesesè pou rezoud prensipal feblès ki fè izin nan ka inonde. Antou, pwopozisyon an gen objektif pou l 

pwoteje konpayi sèvis enpòtan sa, pandan tou l ap garanti dlo sal ak egou ki poko trete pap rantre nan 

rivyè a. Akòz dechè ki genyen tout tan nan izin nan, kominote nan zòn nan vin pran responsablite 

reparasyon yo. Pwopozisyon an ap gen ladan mezi rezistans pou pèmèt sèvis yo retabli pi rapid, epi 

deminye chaj finansye, apre sitiyasyon move tan pi devan. 

 

Endicott Pump Stations - $709.700 

 

Twa Stasyon Ponpaj Endicott te sibi dega apre pasaj Siklòn Irene. San diminisyon ris yo, stasyon yo pap 

kapab kenbe foul operasyon yo lè gen siklòn pi devan, epi konsa ap genyen plis danje pou sante ak 

sekirite ansanm ak dega nan anviwonman. Danje sa yo soti nan egzistans ajan ki bay maladi nan sistèm 

dechè ki pa trete a, akòz peryòd tan twò long kote dlo sal pa ponpe. 

 

Anplis, si dlo sal kòmanse akimile, yo pral kòmanse debòde bouch egou epi ka rantre nan kay, epi konsa 

koze plis dega ak kontaminasyon nan pwopriyete ki gen dwa pa viktim dlo inondasyon dirèkteman. 

Konsa, pwopozisyon vle di chèche pozisyon, enstale epi konekte jeneratris ak switch transfè otomatik 

nan twa stasyon yo. Yo prevwa jeneratris yo ap mache ak dyezèl ki t ap stoke nan rezèvwa entegral ki 

gen doub konpatiman pou anpeche fwit nan anviwonman. Men plan espesifik yo pou chak izin: 

 

River Terrace Pump Station nan ka sèlman opere nan kapasite redwi pandan pann kouran primè, tankou 

pandan sitiyasyon move tan oubyen inondasyon. Pwopozisyon an mande yon jeneratris ak travay 

elektrik pou sit la. 

 

Anplis li te sibi dega pandan Irene, Endicott Endwell Pump Station nan te viktim inondasyon tou nan lane 

2006. Jounen jodi a, jeneratris la ak rezo elektrik yo twouve yo anba nivo rekò inondasyon pase yo, ak 

domaj nan ekipman sansib sa ki lakòz reta manch long anvan rezo ponpaj la retounen ap travay. 

Pwopozisyon an mande pou yo mete jeneratris la, ekipman elektrik ak chodyè pi wo nivo rekò 

inondasyon pase , yon nouvo espas fèmen. 

 

Endicott Loder Pump Station an te genyen tou yon pati nan sistèm elektrik ponp li a ak jeneratris ijans li 

a kouvri ak dlo. Tankou Endicott Endwell Pump Station an, Endicott Loder Pump Station an gen ekipman 

esansyèl yo ki pi ba nivo rekò inondasyon pase yo epi yopa mache akòz enteripsyon sèvis apre gwo 

inondasyon. Pwopozisyon an mande pou yo enstale jeneratris ak ekipman elektrik yo pi wo. 

 

“Nou apresye tout èd kap vini nan Konte Broome pou pwojè enpòtan sa yo,” te deklare Egzekitif Konte 

Broome, Debbie Preston. “Bourad lajan sa pral ede anpil pou asire rezidan Endicott yo ak Vil Union nan 

ap toujou jwenn dlo pwòp lè gen dlo inondasyon, pandan tou la p diminye dega ki rive akòz pann nan 

Waste Water Treatment Facility a.” 

Sipèvizè Vil Union nan, Rose A. Sotak, te di konsa, “Li esansyèl pou kontinye ak travay ekip eta a, vil ak 

vilaj la pou anpeche pwoblèm inondasyon rive ankò epi rezoud pwoblèm rezidan kominote a. Mwen 

apresye tan Gouvènè a mete pou l ede moun Vil Union.” 

 

Majistra Vilaj Endicott John R. Bertoni te di konsa, “Nou kontan biwo a Gouvènè Cuomo a rekonèt nou 

ansanm ak desisyon li pou l pèmèt nou vanse nan yon mannyè rapid. Pwogram sa pral ede pi byen sèvi 

rezidan yo, epi repare dega atravè pwogram sibvansyon an epi fè Vilaj la vanse jan nou te espere li a. 

Nou vle remèsye tou biwo manm asanble Lupardo a poutèt li rekonèt bezwen nou yo ak èd pèmanan li.” 

 

Nan mwa jen 2013, Gouvènè Cuomo te fè soti yon apèl dòf pou pwojè HMGP ki ta ka ede gouvenman 

lokal ak òganizasyon ki pap fè lajan pou yo rebati kominote pi solid ak pi dirab. Pwogram nan ki gen 

otorizasyon Federal Emergency Management Agency (FEMA), gen kòm objektif pou l ogmante rezistans 

Eta a, diminye ris pou gen pèt ak domaj ki asosye ak katastwòf fiti, epi diminye difikilte. 

 

Nan mwa mas, Gouvènè a te aplodi dis pwopozisyon ki te gen yon valè apeprè $128 milyon ki te pami 

premye yo ki te vanse nan FEMA. Ajans federal la founi 75 pousan ranbousman nan depans elijib, jiska 

kantite lajan sibvansyon an. Sèvis ouben materyèl sou fòm gratis ka itilize jiska 25% ekivalan ki pa 

Federal la. Pou konpanse chaj finansye anpil pwojè onivo minisipal, konte ak Eta a tankou sa a, Gouvènè 

Cuomo angaje resous retablisman apre katastwòf eta a, pou l diminye chaj finansye a sou do Nouyòkè. 

 

Atravè HMGP Program nan, New York ap kontinye aplike leson li te aprann nan dènye siklèn yo epi bati 

yon Eta pi solid, pi rezistan. Ou ka jwenn enfòmasyon sou pwojè HMGP anvan yo ki te vanse pou aksyon 

federal sou entènèt isit la. 

